
Praefatio. 

Duo et triginta anni delapsi sunt ex tempore, quo primum 
Prodromi florae hispanicae volumen in lucem editum est. Quo ex 
tempore ad nostros usque dies cognitio plantarum in peninsula 
iberica praecipue Hispania habitantium maximum cepit incrementum, 
quum non solum botanici peregrinatores multi exterarum terrarum 
magnam Hispaniae partem sedulo exploraverint, sed etiam plures 
botanici indigeni, inter quos viri duo de flora patria optime meriti 
sed jam defuncti, beati nempe ANTONIUS COSTA, florae catalaunicae 
cultor peritissimus, et FRANCISCUS Loscos, florae Aragoniae explo-
rator indefessus, et viri praeclarissimi adhuc viventes Ruiz CASA-

VIELLA, navarrus, MAXIMUS LAGUNA, castellanus, VICTOR LOPEZ SEOANE, 

gallecicus, CAROLUS PAU, valentinus, JOSEPHUS PEREZ-LARA, baeticus, 
JOANNES TEXIDOR et STANISLAUS VAYREDA, ambo catalaunici, tam 
studiis diligentissimis quam operibus doctissimis de flora provincia-
rum suarum aut totius peninsulae editis maxime excellerunt. In 
enumeratione botanicorum exterorum, qui Hispaniam inde ab anno 
1 8 7 0 , quo secundum Prodromi volumen pubtìcatum est, usque ad 
annum currentem perlustraverunt ejusque vegetationem explorave-
runt, primo loco nominandi sunt viri clarissimi ac peritissimi HEGEL-

MAIER, botanices in Universitate Tubingae professor, qui annis 1 8 7 3 
et 1 8 7 8 plagas littorales regni valentini australiores examinavit, 
FRITZE et WINKLER, botanici silesiaci, qui eodem anno 1 8 7 3 iter 
per regnum granatense regionemque gibraltaricam susceperunt, 
HACKEL, bohemus, botanices professor in oppido austriaco St. Poelten 
et agrostologus celeberrimus, qui anno 1 8 7 6 in consortio Winkleri 
easdem regiones et partes Lusitaniae regnique legionensis exploravit, 



LEEESCHE et LEVIER, botanici helvetici, exploratores oculatissirai 
Hispaniae borealis et centralis in itineribus annis 1878 et 1879 in 
consortio beati BOISSIER susceptis, HUTER, PORTA et RIGO, botanici 

austriaci, qui anno 1879 in regno granatensi aliisque Hispaniae 
australis partibus ingentem specierum copiam legerunt, ROUY, gal-
licus, h. t. societatis botanicae Galliae praeses praeclarissimus, qui 
in excursionibus iteratis annis 1879—1883 factis cognitionem plan-
tarum praecipue provinciarum valentinae, alicantinae et murcicae 
maxime auxit, LACAITA, botanicus anglicus, qui anno 1883 partem 
regni valentini australiorem visitavit, REVERCHON, botanicus gallicus, 
qui inde ab anno 1888 ad annum 1893 usque Baeticae, regni gra-
natensis et valentini provincias varias et nuperrime Aragoniam 
australem sedulo perscrutatus est, PORTA et RIGO, austro-italici, 
qui in itineribus annis 1889, 1890 et 1891 susceptis regnum gra­
nate le , murcicum et valentinum máximo cum successu perlustrave-
runt, denique DIEK, botanicus germanicus, qui in itinere anno 1892 
per Hispaniam facto praecipue tractum montium Serranía de Cuenca 
dictum, cujus vegetatio hucusque parum cognita fuit, diligenter 
exploravit. His itineribus botanicorum exterorum pariter atque 
explorationibus indefessis botanicorum indigenorum tanta specierum 
varietatumque pro flora Hispaniae aut prorsus novarum copia in-
notuit, ut Prodromus florae hispanicae ad determinandas plantas 
peninsulae ibericae jam non amplius sufficiat. Accedit quod plantae 
novae in Hispania recentiori tempore vel nuperrime detectae varus 
in operibus et libellis atque in dissertationibus per litteraturam 
botanicam periodicam Hispaniae, Lusitaniae, Angliae, Galliae, Ger-
maniae, Austriae, Daniae etc. distributis descriptae fuerunt. Quibus 
de causis supplementi Prodromi eiaborandi cepi consilium, in quo 
species, subspecies, varietates et formae omnes inde ab anno 1861 
in Hispania detectae neque in Prodromo recensitae quorum specimina 
aut descriptiones comparare potuerim, nec non loca nova specierum 
jam recensitarum adjectis diagnosibus plantarum novarum et ob-
servationibus criticis de speciebus incertis vel incorrecte determi-
natis enumerentur. Supplementum jam ad finem perductum quod 
nunc botanicis in manus trado, species 491 (quarum 233 indigenae) 
et varietates s. formas 493 pro Flora hispánica novas continet, 
ita ut hoc tempore, speciebus supprimendis deductis, species circ. 


